
Ina cuminanza da lavur da responsabels da la Baselgia evangelica refurmada 
 
 
 
 
 
 

Tgi che nus essan  
 

� Il Forum Evangelic Refurmà (FER) dat curaschi a la collavuraziun tranter las 
baselgias evangelicas refurmadas en Svizra. Quai capita sin la basa da la 
cardientscha apostolica. El collia sin plan naziunal a quels che s’engaschan 
professiunalmain u uffizialmain en la baselgia evangelica refurmada. Il Forum 
represchenta els en la baselgia ed en la societad. 

 
 
 
 

Visiun 
 

� Baselgias evangelicas refurmadas,  
che confessan il messadi da la Bibla e che vivan el en la vita da mintga di;  
che reconuschan la plazza centrala da Cristus che è levà a nova vita, e che 
aduran el;  
che vivan l’amur da Dieu en missiun e servetsch da maniera talmain attractiv  
e communicativ che la societad vegn inspirada dad ella.  

 
 
 
 

Valurs 
 

� La Bibla sco fundament. 
 

� La cardientscha apostolica, la ierta refurmada e la cardientscha da l’Allianza 
Evangelica Europeana. 

 
� La protecziun da la vita e da l’ambient, la dignitad absoluta da mintga uman 

da la concepziun enfin a la mort, sco er la libertad da la cretta e da la 
conscienza. 

Finamiras 
 

� Crear identitad  
Colliar commembers ed instituziuns da las baselgias chantunalas – fracziuns 
sinodalas, associaziuns da reverendas e da collavuraturs, instituziuns 
evangelicas d’educaziun e da furmaziun, ovras e gruppas d’evangelisaziun.  
 

� Esser ina vusch  
Viver e promover valurs cristianas fundamentalas en baselgia e societad  
 

� Parter la cretta  
Dar il curaschi per ina predicaziun che mida la vita: conversiun e perdun per 
tut ils pievels (Lc 24,47). Il FER sa dat fadia da viver la buna nova da Gesu 
Crist en il context da las structuras da las baselgias evangelicas refurmadas, 
da dar ella enavant en maniera reflectada e da furmar cun quella la societad. 

 
 
 
 

Appartegnientscha, structuras  
 

� Las persunas che lavuran professiunalmain u uffizialmain en ina baselgia 
evangelica chantunala èn envidadas da prender part e da sustegnair il FER. 
Medemamain èn envidads commembers dad organisaziuns che lavuran 
principalmain en las baselgias chantunalas.  
 

� La gruppa da lavur nominescha il comité dal FER che sa constituescha sasez. 
Il comité cun in agen secretariat coordinescha las activitads. El determinescha 
las prioritads e suttametta in rapport annual a la gruppa da lavur.  
 

� En la Svizra tudestga è il FER ina cuminanza da lavur da l’Allianza Evangelica 
Europeana. Ses delegads survegnan en lur radunanza annuala in rapport dal 
FER. 

 
 
 
 

Maniera da lavur 
 

� Il comité envida la gruppa da lavur almain duas giada l’onn ad ina radunanza. 
Là vegnan discutads ils puncts actuals e decis las publicaziuns. 

 
 
 
December 2006  
 
 

Princips FER 
 



La cardientscha apostolica 
 

Jau crai en Dieu, il Bab tutpussant, il creatur dal tschiel e da la terra. 
 
Ed en Jesus Cristus, ses unic Figl, noss Segner, 
che è daventà uman tras il Spiert sontg ed è naschì da Maria Vergina. 
El ha suffert sut Ponzius Pilatus, el è vegnì crucifitgà, 
è mort ed è vegnì sepulì. El è ì giu en il lieu da la mort, 
è levà il terz di dals morts, 
è ì a tschiel e sesa da la vart dretga da Dieu, il Bab tutpussant. 
Da là vegn el a sentenziar ils vivs ed ils morts. 
 
Jau crai en il Spiert sontg, 
en ina baselgia cristiana ed universala, 
en la cuminanza dals sontgs, 
en il pardun dals putgads, 
en la levada dals morts 
ed en la vita eterna.  
AMEN. 

 
 
Cardientscha da l’Allianza Evangelica Europeana 
 
Cristians evangelics reconuschan, che il Dieu trinitar ha sa revelà en las scrittiras dal Vegl e 
dal Nov Testament, ed els confessan la cretta preschentada en l’evangeli. Els accentueschan 
las suandantas vardads, che els vesan sco essenzial per l’encletga da la cretta e che mainan 
a l’amur vicendaivla, al servetsch pratic dals cristians ed a la testimonianza evangelica.  
 

1. La suveranitad e la grazia da Dieu, il Bab, il Figl ed il Spiert Sontg en la creaziun, il 
spendrament ed il giudizi final.  
 

2. L’inspiraziun divina da la Scrittira Sontga, sia autenticitad e sia autoritad suprema en 
tut las dumondas da la cretta e da la vita.  
 

3. La perdiziun e la culpa da l’uman crudà, che suttametta el a la gritta ed a la 
condemnaziun da Dieu.  
 

4. Il sacrifizi remplazzond da Gesu Crist, unic e plainamain suffizient fundament dal 
spendrament da la culpa e da la pussanza dal putgà e sias consequenzas.  
 

5. La giustificaziun dal putgant sulet pervi da la grazia da Dieu, entras la cretta en Gesu 
Crist, che è vegnì crucifitgà ed è levà da la mort a nova vita.  
 

6. L’ovra dal Spiert Sontg che causescha la conversiun e la renaschientscha da l’uman, 
che viva en il crettaivel e che fa capabel el da viver la sanctificaziun.  
 

7. Il sacerdozi da tuts crettaivels che furman la baselgia universala, quel corp dal qual 
Cristus è il chau; questa baselgia duai proclamar l’evangeli en il mund entir.  
 

8. La spetga dal return persunal e visibel dal Segner Gesu Crist cun pussanza e gloria.   
 


